ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳԵՂԱՐՔՈՒՆԻՔԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1.
Անհրաժեշտությունը
Նախագծի անհրաժեշտությունը պայմանավորված է ՀՀ Գեղարքունիքի մարզի Սևան համայնքի աշխատակազմում աշխատավարձի  ձևավորված պարտքը մարելու հանգամանքով:
 2.      Ընթացիկ իրավիճակը և խնդիրները
Նախագծով նախատեսվում է ՀՀ կառավարության պահուստային ֆոնդից ՀՀ Գեղարքունիքի մարզպետարանին հատկացնել 9,300.0 մլն դրամի պետական աջակցություն՝ Սևան համայնքի աշխատակազմում տարիների ընթացքում աշխատավարձի և սոցիալական վճարների ձևավորված պարտքը մարելու նպատակով: Գործընթացի իրականացումը կօգնի ապահովելու Սևան համայնքի աշխատակազմի բնականոն գործունեությունը:
3.
Տվյալ բնագավառում իրականացվող քաղաքականությունը

ՀՀ Գեղարքունիքի մարզի Սևան համայնքին պետական աջակցության ցուցաբերում:
4.  Կարգավորման նպատակը և բնույթը

ՀՀ Գեղարունիքի մարզի Սևան համայնքի աշխատակազմում աշխատավարձի  ձևավորված պարտքի մարում: 
5. Նախագծի մշակման գործընթացում ներգրավված ինստիտուտները և անձիք

Նախագծի մշակումը իրականացրել է ՀՀ տարածքային կառավարման և արտակարգ իրավիճակների նախարարությունը։
6.
Ակնկալվող արդյունքը
Նախագծի ընդունմամբ կցուցաբերվի պետական աջակցություն՝ համայնքի աշխատակազմում աշխատավարձի  ձևավորված պարտքը մարելու համար:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության Գեղարքունիքի մարզպետարանին գումար հատկացնելու և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության Գեղարքունիքի մարզպետարանին գումար հատկացնելու և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:
ՀՀ տարածքային կառավարման և արտակարգ իրավիճակների նախարար
                                                                                                       Ա. Երիցյան







